
 
 

 

 2تر 1 له : د پاڼو شمیره

 german.de-maqalat@afghan  ښت تاسو همکارۍ ته رابولي.  په دغه پته له موږ سره اړیکه ټینگه کړئنافغان جرمن آنلاین په در

 : دلیکنې د لیکنیزې بڼې پازوالي د لیکوال په غاړه ده ، هیله من یو خپله لیکنه له رالیږلو مخکې په ځیر و لولـئیادونه

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

  
 ۰۱/۵۰/۵۲۰۲                                                            ولي ارینشاه

 
  

  چې څه کری، هغه به ریبې
 

  )اوومه برخه(
  

  

  :د احمد شاه مسعود اصلي څېرې
 

زموږ ولس د دومره کمزورې تاریخي حافظې لرونکی نه دې چې خپل ریښتیني اتلان او درواغجن اتلان سره جلا نه  
کړاي شي. که خدای )) ج (( کول ډېر ژر به د داسې ملي خاینانو یاد نښې ړنگې او تصویرونه به یې د وطن د اصیلو  

دا به د مصلحتونو خبره نه وي، دا د افغانستان د تاریخ حکم دي. دغسې  بچو په لاسونو د اور د لمبو خوراک شي او  
یو حکم پخوا په کابل کې د افغانستان د یو گڼ شمېر تاریخ پوهانو په یوه پټه غونډه کې د احمدشاه مسعود په هکله 

  صادر شو او غواړو چې د هېواد په دننه او بهر کې ترې ټول هېوادوال خبر کړو.
 

  د تاریخ دغه حکم وایي:
 

»مسعود د افغانستان د تاریخ یو ملي خاین دی، هغه د پردیو یو غلام و او غلامان هیڅکله هم نه دې اتلان شوي. هغه  
  په افغانستان کې د ملي تفرقې اتل او د افغانستان د ملي وحدت غلیم و.«

 

قوماندان احمد شاه مسعود چي خپل ملگري یې د پنجشېر د زمري په نامه پېژني د هغه وخت     د اسلامي جمعیت تنظیم
د تالقانو د كنترول له لاسه وركولو وروسته د چټكو مرستو په تمه وو. د سپینې ماڼۍ دې پخواني ملگري خپلو بادرانو  

  وروسته زاړه ملگري هېر كړي وو.ته نور مخ نه درلود ځكه چې هغه له خپل بریالیتوب 
 

په دې وخت كي امریكا له افغانستان سره ډیپلوماتیك تعلقات نه لرل او ډېره موده شوې وه، چې په ملگروملتونو كې 
افغانستان استازى هم نه درلود. د امریكا د ملي امنیت شورا په روان حال كې د وسله والو چریكانو دا پوځي قوماندان  

  یوه سر غړونكې په توگه پېژانده. د هېروینو د قاچاق وړونكې او د بشر له حقونو د
 

  مرلین البرت چي د طالبانو د واكمنۍ پر مهال په افغانستان كې د بشر د حقونو د څارونكې په توگه دنده لرله وایې:
 

»هغه كسانو به چې د مسعود تر قوماندې لاندي سیمو كې د كوكنارو د كروندو په اړه څېړنه كوله او یا به یې غوښتل 
  د كوكنارو په اړه په پټو رازونو خبر شي نو ژوند به یې د مرگ له گواښ سره مخ شو«

 

  البرت وایې:
 

  »ډېر كسان د ورته څېړنو په پلمه له منځه ولاړل.«
 

بې له شكه هغه وخت چې احمدشاه مسعود د افغانستان ډېرې سیمې له لاسه وركړي، نو په همدې وخت كي د جمیت 
اسلامي تنظیم د قوماندې اصلي مركز د بدخشان ولایت وو. په دې ولایت كې د هر بل بوټي په پرتله كوكنار ډېر كرل  

ركز وو. د فیض آباد له هوایي ډگر څخه چې به د  كېدل. د فیض آباد ښار په دې وخت كې د برهان الدین رباني م
پروفیسر برهان الدین رباني د تمځاى په لور په موټر كي روان شوې نو تر هغه چي به ټاكلي ځاى ته رسېدې د سړك  

 2تر 2 له : د پاڼو شمیره

 german.de-maqalat@afghan  سره اړیکه ټینگه کړئښت تاسو همکارۍ ته رابولي.  په دغه پته له موږ نافغان جرمن آنلاین په در

 : دلیکنې د لیکنیزې بڼې پازوالي د لیکوال په غاړه ده ، هیله من یو خپله لیکنه له رالیږلو مخکې په ځیر و لولـئیادونه

 

دواړو غاړو ته پرېمانه د كوكنارو كروندې ولاړي وې. د راپورونو او د هغه وخت دعیني شاهدانو د وینا پر اساس د  
   .بدخشان په ولایت كې د هېروینو د تولید درې فابریكې موجودي وي

 

طالبان چي په همدې كلونو کې یې د افغانستان په سلو كې نوي برخه خاوره لاندې كړي وه په خپله هم د كوكنارو له  
میلادي كال د جولاى په میاشت كې امر وكړ چي د كوكنارو ټولې   ۲۰۰۰پیسو د واك گدۍ ته رسېدلي وو. خو هغوي د  

كروندې باید له منځه ولاړي شي او كه څوك له دې امر څخه سرغړونه وكړي نو له سختې اسلامي سزا سره به مخ 
  شي، كه څه هم چي د طالبانو قوماندانان وي.

 

د طالبانو د ړنگ شوي رژیم د مشر ملامحمد عمر د كاغذي فرمان سره سم د یوه كال په تېرېدو د طالبانو تر تسلط  
میلادي كال كې ۲۰۰۱لاندې سیمو كې نوي په سلو كې د كوكنارو كروندې محوه شوې او د رسمي ارقامو په بنسټ په

هكتاره ځمكه کې كوكنار ولاړ    ۷۶۰۶هكتاره ځمكې څخه یوازي په    ۸۲۱۷۲د طالبانو تر ولكې لاندې سیمو كې له  
   پاتې وو او بس. خو د افغانستان په شمالي ولایت بدخشان كې بیا هر څه بل ډول وو.

 

هكتارو    ۶۳۴۲هكتاره څخه    ۲۴۵۸میلادي كال كې د كوكنارو كروندې له    ۲۰۰۱د یاد ولایت په اړوندو سیمو كي په  
ته اوچتې شوې. د شمالي ټلوالې له وتلي مشر احمدشاه مسعود څخه چې به كله د كوكنارو په اړه پوښتنه وشوه نو هغه 

  به ویل:
 

  »موږ د كوكنارو د كر كیلې مخالف یو او زموږ دریځ په دې اړه روښانه دي.«
 

مسعود دا څرگندونې د انتوني ډاویس په نامه یوه بهرني خبريال ته كړي وي. د شمالي افغانستان د كوكنارو صادراتو  
   ستونزه نه لرله.

 

په ډېره اسانه طریقه د منځنۍ آسیا هیوادونو ته د كورنیو او بهرنیو قاچاق وړونكو له توكي  د بدخشان ولایت مخدره  
خوا لېږدول كېدل، خو په دې وخت كې په جنوبي افغانستان كې بل صورت حال وو، دلته د كوكنارو د كروندگرو او د 

كې هېروین د ) یو، اف( ډوله    قاچاق وړونكو كاروبار په ټپه درېدلي وو. له شمالي ولایت بدخشان څخه په دې وخت
   .چورلكو په مرسته تاجكستان ته لېږدول كېدل

 

وړونكو د نیولو پر سر د سرو زرو انعام ایښى وو. دا انعام د طالبانو د  طالبانو د خپلې ولكې لاندې سیمو كي د قاچاق 
خپلو مشرانو په سر هم ایښودل شوي و، هغه دا چي كه چیرته د طالبانو قوماندانان او یا نور ټیټ پوړي جنگیالي هم  

   په ورته تور نیول كېدل نو د مرگ له سزا سره به مخامخ كېدل. 
 
  نوربیا

